
Detnyddir dull meta-derfyn i werthuso effeithlonrwydd y modd y caift
mewnbynnau i’r broses addysg eu trosi’n allbynnau, gan ddefnyddio data
ar gyfer ysgolion uwchradd yng Nghymru a gafwyd o astudiacth PISA
2015. Mae effeithlonrwydd ysgolion lle mae’r addysgun cael ei wneud
drwy gyfrwng y Saesneg yn cael ei gymharu ag effeithlonrwydd ysgolion
cyfrwng Cymraeg. Ar y rhan fwyaf o fesurau, mae mewnbynnau i’r olaf
yn gymbharol uchel, gan effeithio ar y lefelau effeithlonrwydd a welwyd. Er
mwyn gwella sgorau PISA yng Nghymru, mae’n debygol y bydd angen
gwella perfformiad ysgolion cyfrwng Cymraeg, ond mae angen rhoi cyd-
nabyddiaeth bendant i unrhyw gyfaddawdu rhwng gwelliant or fath a
gwireddu nodau polisi sy’n ehangach na’r rhai a werthusir yn PISA.

Cyflwyniad

Mae wedi’i hen sefydlu bod addysg yn hwyluso canlyniadau bywyd
llwyddiannus i unigolion ac yn cyfrannu’n sylweddol at gyfoeth cenhed-
loedd (Barro a Lee, 1994). Mae gwaith diweddar wedi tynnu sylw at yr
effaith y gall gwahaniaethau yn ansawdd yr addysg eu cael ar ganlyniadau
economaidd (Hanushek a Woessmann, 2015). O ganlyniad, mae darparu
addysg o safon uchel wedi dod yn flaenoriaeth i lywodraethau ledled y byd,
mae cymharu perfformiad ysgolion o fewn (Bradley a Taylor, 2010) ac ar
draws gwledydd (Hopfenbeck et al., 2017) wedi dod yn gyfiredin, gyda’r
nod o adnabod ac annog arferion da.

Yng Nghymru, mae’r ymgyrch 1 wella perfformiad wedi arwain at lu o
fentrau polisi (Andrews, 2011; 2018 Johnes). Mae llunwyr polisi yng
Nghymru wedi ymwrthod a’r demtasiwn i fynd ar drywydd cwasi-
farchnad ffyrnig ym maes addysg ac, o gymharu a’r rhai yn Lloegr, wedi
tueddu i ystyried bod mwy o rol i’r llywodraeth yn briodol (Power, 2016).
Gall hyn ddeillio'n rhannol o ethos sy'n gwerthfawrogi tegwch a
chydweithrediad, ond gall hefyd adlewyrchu anawsterau darparu
cystadleuaeth effeithiol mewn cyd-destun o ddwysedd poblogaeth is.!

Nodwedd wahanol arall o system addysg Cymru, ar lefelau cynradd ac
uwchradd, yw bodolaeth ysgolion sy’n addysgu drwy gyfrwng y Gymraeg.
Mae’r thain yn gwasanaethu angen pwysig wrth ateb y galw gan rieni ac
wrth helpu 1 gadw diwylliant a hunaniaeth genedlaethol. Yn aml caiff
ysgolion cyfrwng Cymraeg eu hystyried yn rhai sy'n gwasanaethu
etholaeth elitaidd (Jones, 2017), ac mae eu presenoldeb yn debygol o gael
effaith ar ddosbarthiad disgyblion ar draws ysgolion nad yw’n niwtral. At
hynny, drwy weithredu effeithiau cyfoedion, gall hyn gael effaith ar
berfformiad cyffredinol disgyblion a addysgir yn system addysg Cymru.
Eto 1 gyd, mae effeithlonrwydd ysgolion cyfrwng Cymraeg — ac effaith
hyn ar effeithlonrwydd y system gyfan o ysgolion yng Nghymru — yn faes
sydd heb ei ymchwilio ddigon.

Yma felly, y nod yw ymchwilio i ba mor effeithlon yw’r ddarpariaeth
addysg uwchradd yng Nghymru, gan ganolbwyntion benodol ar rol
addysg cyfrwng Cymraeg. Mae’r erthygl wedi’i strwythuro fel a ganlyn.
Yn yr adran nesaf, rydym yn cynnal arolwg byr o’r llenyddiaeth ar addysg
Gymraeg. Dilynir hyn gan gyflwyniad 1’r dull methodolegol a fydd yn cael
ei ddefnyddio yn rhan empirig y papur. Yna rydym yn cyflwyno’r data.
Mae’r adran ganlynol yn adrodd canlyniadau’r dadansoddiad. Mae’r erthygl
yn gorften gydag adran fer 1 gloi.

Llenyddiaeth

Ers datganoli pwerau i Lywodraeth Cymru ym 1999, mae’r polisi addysg
yng Nghymru wedi gwyro oddi wrth ogwydd cwasi-farchnad y system yn
Lloegr. Mae hyn yn adlewyrchu amodau a blaenoriaethau gwahanol ar
draws yr awdurdodaethau. Mae Llywodraeth Cymru wedi rhoi blaenori-
aeth i degwch (Llywodraeth Cymru, 2014). Yn ogystal, mae dwysedd
cymbharol isel y boblogaeth mewn rhan helaeth o Gymru yn debygol o
wanhau effeithiolrwydd mecanweithiau sy’n seiliedig ar ddewis. Mae pry-
deron diweddar am safonau mewn addysg yng Nghymru wedi ysgogi nifer
o ddiwygiadau (Pont et al., 2017; Johnes, 2018) yn canolbwyntio ar
ansawdd y ddarpariaeth addysgu, diwygior cwricwlwm, dosbarthu
adnoddau ac arweinyddiaeth a datblygu.

Un o nodweddion gwahanol y tirlun addysg yng Nghymru yw
presenoldeb ysgolion sy’n addysgu drwy gyfrwng y Gymraeg. Ar lefel
uwchradd, mae ychydig dros 200 o ysgolion yng Nghymru, sy’n darparu
ar gyfer llai na 200,000 o ddisgyblion. O’r ysgolion hyn, mae tua 24.4 y
cant yn rhai cyfrwng Cymraeg, ac mae’r rhain yn darparu ar gyfer 20.5 y
cant o ddisgyblion ar y lefel hon.?

Mae Laugharne (2015) yn darparu hanes diweddar o addysg cyfrwng
Cymraeg, ac yn nodi’n arbennig yr heriau sy’n codi o ddarparu addysg
mewn iaith nad yw, i lawer o ddisgyblion, yn cael ei defnyddio yn y cartref.
Ynghyd a materion sy’n codi o’u graddfa ychydig 1lai, mae hyn yn debygol
o effeithio ar berfformiad ysgolion sy’n cyflwyno addysgu drwy gyfrwng
y Gymraeg, er nad yw cyfeiriad effaith o’r fath yn glir ac yn hanesyddol
mae perfformiad ysgolion cyfrwng Cymraeg wedi cael ei ystyried yn dda
yn gyfiredinol (Burge a Lenkeit, 2015). Yn wir mae Reynolds a Bellin
(1996) yn nodi canlyniadau gwell mewn ysgolion cyfrwng Cymraeg, gan
roi is-deitl dadleuol i’'w gwaith, sef ‘why are they better’? Fodd bynnag,
mae unrhyw oblygiad bod perfformiad gwell ysgolion cyfrwng Cymraeg
ar fesurau allbwn crai yn adlewyrchu gwerth ychwanegol uwch wedi cael
ei herio'n ddifrifol gan ddadansoddiad ystadegol mwy trwyadl. Mae
Gorard (1998) yn dangos, unwaith y rhoddir ystyriaeth i’r gwahaniaethau
yn y nodweddion lleol perthnasol, nad oes gwahaniaeth arwyddocaol
rhwng perfformiad ysgolion cyfrwng Cymraeg a chyfrwng Saesneg yng
Nghymru — ac yn wir, dim gwahaniaeth arwyddocaol chwaith thwng y
rhain ac ysgolion cymaradwy yn Lloegr. Mae Gorard (1998: 466) yn
defnyddio data TGAU ac, wrth gymharu ysgolion cyfrwng Cymraeg a
chyfrwng Saesneg yng Nghymru, yn canfod nad oes tystiolaeth glir yma

fod plant ar eu hennill drwy fynychu’r naill fath o ysgol neu'r llall (yn
hytrach na’r llall).

Mewn astudiaeth sy’n canolbwyntio ar gwm Rhymni, mae Hodges
(2010) yn canfod mai rhesymau diwylliannol, yn hytrach nag economaidd,
addysgol neu bersonol sydd bwysicaf ym mhenderfyniadau rhieni o blaid
addysg cyfrwng Cymraeg i’w plant. Cafwyd canlyniadau tebyg yn fwy
diweddar gan O’Hanlon (2015), sy’n canfod bod pwysigrwydd diwylliant
yn gryfach fyth yng nghyd-destun addysg Aeleg yn yr Alban nag sydd yn
wir am addysg Gymraeg yng Nghymru. Mae Jones (2017) yn adeiladu ar y
dadansoddiadau hyn drwy archwilio’r twf mewn addysg cyfrwng Cymraeg
yn ne-ddwyrain Cymru, ac yn canfod bod ysgolion cyfrwng Saesneg a
chyfrwng Cymraeg yn wahanol iawn o ran eu cyfansoddiad cymdeithasol,
gyda’r olaf 4 llawer 1lai o ddisgyblion sy’n gymwys i gael prydau ysgol am
ddim — mesur amddifadedd a ddefnyddir yn aml. Yn y cyfamser, fodd
bynnag, mae grwpiau eraill o rieni yn gwneud dewis pendant 1 osgoi
cyfarwyddyd cyfrwng Cymraeg 1’'w plant (Gorard, 1997).

Mae’r data a ddarparwyd yn yr astudiaethau y cyfeirir atynt uchod yn
dangos bod ysgolion sy’n cyflwyno’u haddysgu drwy gyfrwng y Gymraeg
yn gwasanaethu carfannau o ddisgyblion sydd, yn &l rhai mesurau, yn
freintiedig. Serch hynny ceir tystiolaeth nad yw’r fantais hon yn cael ei
hadlewyrchu ym mherfformiad disgyblion sy’n mynychu ysgolion cyfrwng
Cymraeg. Mae Jerrim a Shure (2016: 128) yn nodi bod y sgor cyfartalog a
gyflawnir gan y rhai sy'n mynychur ysgolion hyn mewn darllen a
gwyddoniaeth yn is na disgyblion yng Nghymru sy’n mynychu ysgolion
cyfrwng Saesneg, er nad yw’n wahaniaeth sylweddol. Os yw’n wir fod y
mewnbynnau i ysgolion cyfrwng Cymraeg yn gymharol gyfoethog ond
nad yw’r allbynnau’n well nag allbynnau ysgolion cyfrwng Saesneg, daw
efteithlonrwydd cymbharol y ddarpariaeth ar draws y naill fath o ysgol a’r
llall yn destun diddordeb. Ac eto, nid yw pa mor effeithlon y caiff
mewnbynnau eu trosi’n allbynnau — a fesurir gan ganlyniadau profion gan
amlaf — wedi bod yn destun ymchwil. Dyma yw testun gweddill yr erthygl
hon.

Methodoleg
Y brif dechneg ddadansoddi yr ydym yn ei defnyddio 1 gynnal ein dadan-

soddiad yw meta-derfynau mewn dadansoddiad amgylchyniad data (data
envelopment analysis). Un ffordd ddefnyddiol o gyfleu nodweddion amlycaf

y dadansoddiad amgylchyniad data yw drwy gyfeirio at Ffigur 1. Mae hyn
yn cymharu, ar gyfer mewnbynnau a roddwyd, lefelau cynhyrchu dau fath
o allbwn penodol sy’n cael eu cynhyrchu gan bedair uned gwneud pend-
erfyniadau, wedi’u labelu A, B, C a D. Mae rhai o’r cynhyrchwyr hyn,
megis A, yn cynhyrchu swm cymharol fawr o allbwn 1 a chymharol ych-
ydig o allbwn 2; mae eraill, fel C, yn cynhyrchu swm cymbharol fawr o
allbwn 2 a chymharol ychydig o allbwn 1. Ond mae pob un ohonynt yn
penderfynu faint o’r ddau allbwn hyn y maent yn dymuno eu cynhyrchu
o ystyried lefel y mewnbwn a ddefnyddiant. Mae’r llinell sy’n cysylltu
pwyntiau A, B a C yn cynrychioli terfyn pwysig: ar sail y data a welwyd,
mae’n dangos faint o allbwn 1 y gellir ei gynhyrchu o ystyried lefelau
mewnbwn ac allbwn 2 (neu, yn gyfatebol, faint o allbwn 2 y gellir ei
gynhyrchu o ystyried mewnbwn ac allbwn 1). Gwyddom ei bod yn bosibl
cynhyrchu lefelau allbwn 1 ac allbwn 2 sy’n cael eu cynhyrchu gan uned
gwneud penderfyniadau A, er enghraifft, yn syml oherwydd bod uned
gwneud penderfyniadau A yn eu cynhyrchu. Yn yr un modd, gwyddom y
byddai’n bosibl cynhyrchu’r lefelau allbwn a gynrychiolir gan bwynt E,
oherwydd mae hwn yn gyfuniad llinol o fectorau allbwn unedau gwneud
penderfyniadau A a B.

Mae uned gwneud penderfyniadau D, fodd bynnag, o fewn y terfyn. O
ystyried lefel y mewnbynnau, byddai modd i’r uned hon gynhyrchu mwy
o allbwn 1 ac allbwn 2. Gwyddom hyn, oherwydd mae E ar y terfyn,
mae’n cynhyrchur un gymhareb o allbynnau 1 a 2 ag y mae D, ond gall
gynhyrchu mwy o’r naill ar 1lall; a dim ond cyfartaledd syml wedi’i
bwysoli o allbynnau unedau gwneud penderfyniadau A a B sy’n bodoli
eisoes yw pwynt E. Felly, gall effeithlonrwydd cymharol D gael ei
gynrychioli gan y gymhareb OD/OE. Mae gan unedau A, B a C oll, gan
eu bod ar y terfyn, sgorau effeithlonrwydd o 1, ond mae gan D sgor
effeithlonrwydd sy’n 1llai nag 1.

Nodwedd bwysig or dadansoddiad hwn yw ei fod yn agnostig am
rinweddau cymharol y ddau fath o allbwn. Mae’n amlwg mai uned gwneud
penderfyniadau A yw'r ‘orau’ o ran cynhyrchu allbwn 1, tra mae’n amlwg
mai uned gwneud penderfyniadau C yw’r ‘orau’ o ran cynhyrchu allbwn
2. Ond yn absenoldeb unrhyw reswm 1 ffafrio un math o allbwn dros y
llall, gellir ystyried y ddwy uned hyn yr un mor effeithlon 3’1 gilydd —
mewn ystyr technegol. Mewn cyferbyniad, nid yw uned gwneud
penderfyniadau D mor effeithlon gan nad yw’n cyrraedd y terfyn. Mewn
llawer o gyd-destunau, mae prisiau’r farchnad ar gael sy’n rhoi gwybodaeth
am y pwysigrwydd y mae cymdeithas yn ei roi ar bob gwahanol fath o

Ffigur 1. Dadansoddiad amgylchyniad data.

Allbwn 1

0
Allbwn 2
allbwn. Ond nid yw data am brisiau o’r fath yn ofynnol ar gyfer y dull a
gynigir yma. Felly, mae dadansoddi ffynonellau data yn adnodd delfrydol
ar gyfer gwerthuso effeithlonrwydd cynhyrchwyr nad ydynt yn gweithredu
mewn marchnad gonfensiynol — hynny yw, maent yn gweithredu mewn
amgylchedd lle mae prisiau’n absennol.

Mae dadansoddiad diagramatig Ffigur 1 yn canolbwyntio ar achos un
mewnbwn a dau allbwn. Gan ddefnyddio technegau rhaglennu llinol,
gellir ymestyn hyn i1 ddimensiynau uwch lle defnyddir mewnbynnau
lluosog 1 gynhyrchu allbynnau lluosog, ac mae atebion meddalwedd niferus
yn hwyluso cyfrifo sgorau effeithlonrwydd (a mesurau eraill) gan
ddefnyddio dulliau o’r fath. Mae’r arbedion effeithlonrwydd a nodir yn
ddiweddarach yn y papur presennol wedi’'u gwerthuso gan ddefnyddio
meddalwedd Limdep.

Tybiwch fod yr unedau gwneud penderfyniadau a ystyriwyd hyd yma i
gyd yn deillio o glwstwr clir o gynhyrchwyr. Tybiwch ymhellach fod ail
glwstwr o gynhyrchwyr yn gallu cael eu hadnabod hefyd. Dynodir
fectorau allbwn y clwstwr cyntaf gan y pwyntiau sydd wedi’u marcio 2 X
yn Ffigur 1, ac atgynhyrchir y rhain yn Ffigur 2. Yn yr ail figur dangosir
fectorau allbwn yr ail glwstwr hefyd — a ddynodir fel pwyntiau wedi’u
marcio ag Y. Mae’r unedau gwneud penderfyniadau yn yr ail glwstwr o

Ffigur 2. Meta-derfynau.

Allbwn 1

Allbwn 2

gynhyrchwyr wedi’u labelu a F (sy’'n canolbwyntio ar gynhyrchu allbwn 1)
a G (sy'n canolbwyntio ar gynhyrchu allbwn 2). Fel y mae’n digwydd mae
F yn cynhyrchu fector allbwn sydd y tu allan i’ terfyn a ddiffinnir gan yr
unedau gwneud penderfyniadau yn y clwstwr cyntaf — felly, gan gymryd
persbectif eang, ni ellir ystyried uned gwneud penderfyniadau A yn
effeithlon mwyach, er ei bod yn gynhyrchydd effeithlon yn ei glwstwr ei
hun. Yn yr un modd, mae uned gwneud penderfyniadau G, sy’n effeithlon
yn ei chlwstwr et hun, yn llai effeithlon o dipyn na B sy’n cynhyrchu mwy
o’r ddau allbwn, felly nid yw’n effeithlon yn eang. Felly, tra bod llinell
dertyn linol ABC bob yn ddarn yn diffinio effeithlonrwydd o fewn y
clwstwr cyntaf, a llinell FG yn diffinio terfyn effeithlonrwydd ar gyfer yr
ail glwstwr, gan gymryd y ddau glwstwr gyda’i gilydd rhoddir y terfyn
effeithlonrwydd gan FBC.

Yn gynharach, nodwyd gennym effeithlonrwydd D, o fewn ei glwstwr
ei hun, fel OD/OE. Rhoddir diffiniad eang o effeithlonrwydd yr uned
gwneud penderfyniadau hon gan y gymhareb OD/OH. O’u cymharu a’r
holl unedau gwneud penderfyniadau, nid dim ond y rhai yn ei glwstwr ei
hun, mae uned gwneud penderfyniadau D yn ymddangos yn llai effeithlon,
gan fod OD/OE > OD/OH. Mae cymharu’r ddau fesur effeithlonrwydd
hyn yn ddefnyddiol, gan y gallai unedau sy’n gweithredu yn y clwstwr

cyntaf wynebu set wahanol o amodau amgylcheddol na’r rhai yn yr ail
glwstwr — er enghraifft, gallent fod yn destun rheoliadau gwahanol. Felly,
mae’n briodol ystyried pa mor effeithlon yw uned gwneud penderfyniadau
0’i chymharu a’i chymbheiriaid yn ei chlwstwr ei hun ac, ar wahan, pa mor
effeithlon yw hi o gymharu a phob un 0’i chymheiriaid. Mae’r cyntaf o’
mesurau hyn yn rhoi syniad o effeithlonrwydd yr uned unigol; ac mae
cymhareb y mesur cyntaf it ail fesur yn arwydd o effeithlonrwydd
cymharol unedau ar y terfyn yn y clwstwr cyntaf a’r ail glwstwr. Mae
edrych ar gyfartaledd y mesurau hyn ar draws pob uned gwneud
penderfyniadau yn darparu’r dangosyddion allweddol a ddefnyddir yn y
dilyniant.

I fod yn benodol, yng nghyd-destun yr erthygl bresennol, defnyddir y
dull hwn o feta-derfynau 1 ddadansoddi perfformiad disgyblion unigol
(unedau gwneud penderfyniadau) mewn ysgolion uwchradd sydd wedi’u
lleoli mewn un o ddau glwstwr — mae’r clwstwr cyntaf yn cynnwys
ysgolion sy’n cyflwyno eu haddysgu drwy gyfrwng y Saesneg, tra bod yr
ail yn cynnwys ysgolion cyfrwng Cymraeg. Mae ymestyn model data
Charnes et al. (1978) o ddadansoddiad amgylchyniad i feta-derfynau, fel y
disgrifir uchod, yn ddyledus i Charnes et al. (1981), Portela a Thanassoulis
(2001) a Rao et al. (2003). Mae wedi cael ei gymhwyso wedyn i ddarparu
darlun yng nghyd-destun addysg gan Johnes (2006), Waldo (2007), De
Witte et al. (2010), Thieme et al. (2013), Johnes (2018) a Johnes a Virmani
(2019).

Data

Daw’r dataa ddefnyddir yn y dadansoddiad sy’n dilyn o Raglen Ryngwladol
Asesu Myfyrwyr (PISA) gan y Sefydliad ar gyfer Cydweithrediad a
Datblygiad Economaidd (OECD). Mae arolygon PISA wedi’u cynnal bob
tair blynedd ers troad y mileniwm, gan gwmpasu cyfanswm o fwy nag 80
o wledydd. Daw’r data a ddefnyddir yn yr astudiaeth bresennol o’r flwyddyn
2015.° Mae’r data hyn yn cwmpasu disgyblion 15 oed sy’n mynychu sampl
o ysgolion. O fewn sampl y Deyrnas Unedig, gellir adnabod ysgolion yng
Nghymru ar wahan; mae’n bosibl nodi’r iaith a ddefnyddir wrth gynnal
asesiadau PISA hefyd, ac felly’r iaith addysgu yn ysgolion y disgyblion.
Cymerodd tua 140 o ysgolion uwchradd yng Nghymru ran yn arolwg
PISA 2015, gyda deunaw ohonynt yn darparu addysg drwy gyfrwng y
Gymraeg.

Maer micro-ddatan casglu cryn dipyn o wybodaeth ynghyd am
ddisgyblion — gan gynnwys eu mis geni a nodweddion eu cartrefi, fel
mesuriadau o statws economaidd, cymdeithasol a diwylliannol (ESCS), a
chyfoeth. Mae’r data hefyd yn cynnwys mesuriadau o amser dosbarth a
dreulir yn yr ysgol, wedi’i rannu’n feysydd pwnc perthnasol, yn ogystal a
mesuriadau o amser a dreulir yn astudio’n breifat. Fodd bynnag, mae’r
mesuriadau allweddol a ddarperir yn nata PISA yn ddangosyddion o
berfformiad pob disgybl mewn cyfres o brofion a gynlluniwyd yn arbennig
ym meysydd darllen, mathemateg a gwyddoniaeth. Mae’r rhain wedi’u
cynllunio i1 fod yn annibynnol ar unrhyw agweddau anarferol yn y
cwricwlwm, fel eu bod yn caniatiu i berfformiad gael ei werthuso ar draws
gwledydd ar sail gymharol.

Mae canlyniadau PISA Cymru wedi creu rhywfaint o ddryswch, gan
arwain at yr hyn a ddisgrifiwyd fel sioc PISA (Swaffield, 2017). Fodd
bynnag, maer canlyniadaun gyson 4 chymariaethau'n seiliedig ar
wybodaeth fwy cynhwysfawr a gasglwyd dros gyfnod hwy, gan gynnwys
data canlyniadau TGAU (Reynolds, 2008; Rees a Taylor, 2014). Yn sgil
canlyniadau sydd wedi ymddangos yn siomedig o’'u cymharu a rhannau
eraill or Deyrnas Unedig, maer awdurdodau yng Nghymru wedi
cyflwyno nifer o fentrau sydd a’r nod o wella canlyniadau (Johnes, 2018).
Hyd y gwyddom fodd bynnag, nid yw perfformiad cymharol ysgolion
cyfrwng Cymraeg a Saesneg wedi cael ei archwilio gan ddefnyddio data
PISA hyd yn hyn. Dyna destun yr adran nesaf.

Dadansoddiad

I hwyluso cymharu ag ymchwil arall, rydym yn defnyddio’r fanyleb
enghreifftiol a ddefnyddiwyd gan Johnes (2018). Mae’r dull meta-derfyn
yn seiliedig ar ddadansoddiad amgylchyniad data enillion 1 raddfa cyson
o’r math a arloeswyd gan Charnes et al. (1978). Mae naw mewnbwn a thri
allbwn. Dyma’r mewnbynnau: oedran disgybl (wedi’i fesur mewn
misoedd), nifer y llyfrau sydd ganddynt gartref, oriau wythnosol a dreulir
yn y dosbarth ar gyfer mathemateg, iaith (darllen) a gwyddoniaeth yn y
drefn honno, oriau a dreulir yn astudio bob wythnos y tu allan i’r dos-
barth, a mesuriadau PISA ar gyfer eiddo aelwydydd, cyfoeth a statws
economaidd, cymdeithasol a diwylliannol (ESCS).* Yr allbynnau yw’r
sgorau ‘gwerth credadwy’ y mae’r disgybl wedi’u cael ar brofion mathe-
mateg, darllen a gwyddoniaeth PISA yn y drefn honno.’

Tabl 1. Gwerth cyfartalog effeithlonrwydd ar lefel disgyblion.

Saesneg Cymraeg
Disgybl o fewn y math o ysgol 0.8103 0.8678
Math o ysgol o fewn pob math o ysgol 0.9979 0.8971

Sylwer: Cyfrifiadau’r awdur ar ficrodata PISA ar gyfer Cymru, a gafwyd o http://
www.oecd.org/pisa/data/2015database/ (cyrchwyd 24 Chwefror 2020). Nifer yr
arsylwadau yw 2,321 ar gyfer disgyblion sy’n cael eu profi drwy gyfrwng y
Saesneg a 338 ar gyfer disgyblion sy’n cael eu profi drwy gyfrwng y Gymraeg

Mae’r canlyniadau 1’'w gweld yn Nhabl 1. O fewn mathau o ysgolion,
mae llai o amrywiaeth ym mherfformiad disgyblion, o ystyried
mewnbynnau, mewn ysgolion cyfrwng Cymraeg nag mewn ysgolion
cyfrwng Saesneg. Mae effeithlonrwydd ar lefel disgyblion mewn ysgolion
cyfrwng Cymraeg ar gyfartaledd oddeutu 87 y cant, tra bo’r rhai mewn
ysgolion cyfrwng Saesneg ar gyfartaledd yn 81 y cant. Mae hyn yn debygol
o adlewyrchu, yn rhannol o leiaf, y ffaith bod mwy o homogenedd mewn
newidynnau na ellir eu gweld ymhlith disgyblion sy’n mynychu’r ysgolion
cyfrwng Cymraeg. Fodd bynnag, mae’r terfyn ar gyfer ysgolion cyfrwng
Saesneg yn nodweddiadol uwch na’r un ar gyfer ysgolion Cymraeg — ac yn
sylweddol felly. Pe bai’r terfyn eang yn cynnwys disgyblion mewn ysgolion
yn un o’r clystyrau'n unig (nid oedd y clwstwr arall yn cael ei gynrychioli
ar y terfyn o gwbl), yna byddai’r math o ysgol o fewn mesuriad ‘pob math
o ysgol’ ar gyfer y clwstwr hwnnw yn cyfateb 1 un.

Mae’n hawdd gweld o’r tabl bod hyn yn agos iawn at fod yn wir ar gyfer
ysgolion cyfrwng Saesneg. O dderbyn mewnbynnau, mae disgybl penodol
felly'n debygol o berfformion well mewn ysgol cyfrwng Saesneg nag
mewn ysgol cyfrwng Cymraeg. Nid yw’r canfyddiad hwn yn gydnaws a’r
doethineb confensiynol (Reynolds et al.,, 1998) ac felly mae’n teilyngu
ymbholi pellach.

Mae Tabl 2 yn cyflwyno ystadegau disgrifiadol or newidynnau a
ddefnyddiwyd yn y dadansoddiad, ar wahan ar gyfer disgyblion sy’n
mynychu ysgolion cyfrwng Cymraeg a chyfrwng Saesneg. Mae
mewnbynnau sy’n seiliedig yn y cartref yn nodweddiadol uwch ar gyfer y
rhai sy’n mynychu ysgolion cyfrwng Cymraeg na’r rhai sy'n mynychu
ysgolion cyfrwng Saesneg, syn adlewyrchu mesuriad o fantais
gymdeithasol. Fel cyferbyniad, mae amser dosbarth a dreulir ar fathemateg
a darllen yn fwy yn yr ysgolion cyfrwng Saesneg. Gan droi at y mesuriadau

Tabl 2. Ystadegau disgrifiadol yn 61 math o ysgol

Saesneg Cymraeg

Cymedr Gwyriad Cymedr Gwyriad

safonol safonol
Llyfrau 122.0 147.3 148.5 162.8
Mathemateg: oriau 231.7 81.9 210.0 69.5
dosbarth
Gwyddoniaeth: 296.0 133.5 308.3 128.7
oriau dosbarth
Darllen: oriau 239.7 96.5 216.8 121.1
dosbarth
Oedran 15.7 0.29 15.7 0.29
Oriau astudio 17.3 12.2 19.8 13.0
preifat
Eiddo yn y cartref 10.3 11.0 10.5 11.0
Cyfoeth 10.5 0.9 10.5 1.0
ESCS 10.2 0.8 10.3 0.8
Sgor mathemateg 484.6 75.6 475.9 72.2
Sgor darllen 494.3 81.9 469.0 77.3
Sgor gwyddoniaeth 499.3 85.3 484.1 82.2

allbwn, mae sgorau profion cyfartalog ym mhob un or tri maes pwnc yn
uwch ar gyfer disgyblion sy’n mynychu ysgolion cyfrwng Saesneg. Mae
hyn yn cyferbynnu a chanlyniadau a gafwyd mewn cylchoedd cynharach
o astudiaeth PISA (Burge a Lenkeit, 2015). Mae'r lefel gymharol isel (math
o ysgol o fewn math ysgol) o effeithlonrwydd ysgolion cyfrwng Cymraeg
yn deillio or ffaith bod gan yr ysgolion hyn sgorau salach ar y mesuriadau
allbwn a sgorau uwch ar (lawer o’r) mesurau mewnbwn.

Gofal piau hi ar y cam hwn. Yn gyntaf, mae’r terfyn a sefydlwyd gan
ddadansoddiad amgylchyniad data yn seiliedig ar y perfformiad gorau a
arsylwyd (o gael mewnbynnau), ac felly o anghenraid yn cynrychioli
perflformiad sylweddol wahanol it mwyafrif; gan fod y rhan fwyaf o
ddisgyblion yn mynychu ysgolion cyfrwng Saesneg, mae’n fwy tebygol
bod y perflormiad hwn sy’n sylweddol wahanol i’r mwyafrif yn cael ei
gyflawni gan ddisgyblion mewn ysgolion o’r fath yn hytrach na rhai mewn

ysgolion cyfrwng Cymraeg. Serch hynny, mae’r bwlch rhwng y mesur
‘math o ysgol o fewn pob math o ysgol’ ar gyfer yr ysgolion cyfrwng
Saesneg a chyfrwng Cymraeg yn y drefn honno’n drawiadol. Yn ail, mae
nifer yr arsylwadau — yn enwedig yn yr ysgolion cyfrwng Cymraeg — yn
weddol gyfyngedig (yn seiliedig ar sampl o ysgolion yn hytrach na’r
boblogaeth) ac felly mae’r cyfyngau hyder sydd ynghlwm wrth y
mesuriadau a adroddir yma yn debygol o fod yn eang. Yn drydydd, mae
Akyol et al. (2018) wedi defnyddio data ar gyfraddau diffyg ymateb i
gwestiynau amlddewis ar PISA fel ffordd o wirio 1 ba raddau mae myfyrwyr
yn cymryd yr ymarfer profion PISA o ddifrif (dim llawer yn y fantol), ac
yn gweld gwahaniaethau sylweddol ar draws y wlad. Os oes gwahaniaethau
diwylliannol systematig rthwng ysgolion cyfrwng Cymraeg a chyfrwng
Saesneg, o ran i ba raddau mae myfyrwyr yn cymryd y profion PISA o
ddifrif, yna gall sgorau’r profion fod yn fesuriadau unochrog o allu. Mae’n
anodd asesu i ba raddau y gall hyn fod yn ffactor wrth esbonio’r canlyniadau
a adroddir yma, yn anad dim oherwydd absenoldeb data, y gellir ei
gymharu a PISA, a fyddai’n caniatiu i ysgolion yng Nghymru gael eu
gwerthuso gan ddefnyddio data ar berfformiad mewn arholiadau lle mae
llawer yn y fantol megis TGAU. Mae datblygiadau diweddar wedi arwain
at welliant mewn setiau gwybodaeth am ysgolion uwchradd yng Nghymru
(Llywodraeth Cymru, 2018), ond mae angen datblygiadau pellach er
mwyn sicrhau bod gwybodaeth ystyrlon ar gael o ymchwil 1 berfformiad
cymbharol darparwyr cyfrwng Cymraeg a Saesneg. Fel y nodwyd gan Egan
(2016), fodd bynnag, mae profion PISA yn ymwneud ag agweddau penodol
ar ddysgu, ac mae amcanion addysgol ysgolion yn ehangach na hyn fel
arfer; yn benodol yn achos ysgolion cyfrwng Cymraeg, mae cenhadaeth
iaith unigryw nad yw PISA yn rhoi darlun ohoni. Yn bedwerydd, daw
llawer o ddisgyblion sy’n cael eu profi drwy gyfrwng y Gymraeg o gartrefi
lle ceir Saesneg yn gyfrwng cyfathrebu arferol, ac felly maent yn cael eu
profi trwy gyfrwng ail iaith. Dysgir yr ail iaith hon, ymhellach, o fewn
cyd-destun cymdeithasol sy’n orlawn o gyfryngau Saesneg. Un pwynt
cysylltiedig yw bod disgyblion sy’n mynychu ysgolion sy’n cyflwyno eu
haddysgu drwy gyfrwng y Gymraeg yn ddwyieithog, ac felly mae
ganddynt sgiliau yn y ddwy iaith nad oes gan lawer o’r rheiny sy’n mynychu
ysgolion cyfrwng Saesneg; ac eto nid yw'’r sgiliau hyn yn cael eu profi gan
PISA (sy’n profi myfyrwyr yn y naill fath o ysgol ar llall yn Saesneg yn
unig). Mae heriau amlwg yn gysylltiedig ag asesu cyrhaeddiad myfyrwyr
dwyieithog sy’n defnyddio mesuryddion un iaith yn unig, ac nid ywn
hawdd wedyn cymharu canlyniadau a’r rhai a gyflawnwyd gan fyfyrwyr

64 Geraint Johnes



Effeithlonrwydd Canolig

uniaith. Mae Young et al. (2017) yn nodi nodweddion megis gwell hunan-
barch sy’n ymddangos yn gysylltiedig a derbyn addysg drwy gyfrwng yr
iaith leiafrifol, ac nad ydynt yn cael eu cipio gan y profion cymbharol
rhyngwladol.

Casgliad

Fel y gwelsom o’r ystadegau disgrifiadol sydd yn Nhabl 2, nid yw’r can-
lyniadau a gyflawnwyd gan fyfyrwyr mewn ysgolion cyfrwng Cymraeg
yn PISA cystal, ym mhob un or tri maes, a’r rheini a gyflawnwyd mewn
ysgolion cyfrwng Saesneg. Oherwydd, os rthywbeth, mae myfyrwyr sy’n
mynychu ysgolion cyfrwng Cymraeg yn mwynhau set gyfoethocach o
fewnbynnau (fel eiddo yn y cartref ac astudio preifat), mae’r data felly yn
arwydd o fwlch rhwng effeithlonrwydd darparwyr cyfrwng Cymraeg a
chyfrwng Saesneg. Cadarnheir hyn gan ddadansoddiad meta-DEA a gyn-
haliwyd yn y papur presennol — mae’n amlwg mai effeithlonrwydd ‘math
o ysgol o fewn pob math o ysgol’ ysgolion cyfrwng Saesneg sy'n dom-
inyddu. Gall llawer o flactorau fod yn sail i’r bwlch hwn. Un posibilrwydd
yw bod gwahaniaethau systematig yn y modd yr ymdrinnir a phrofion lle
nad oes llawer yn y fantol; un arall yw bod ysgolion cyfrwng Cymraeg yn
wynebu cronfa fwy cyfyngedig i recriwtio eu hathrawon ohoni o gym-
haru ag ysgolion cyfrwng Saesneg sy’n gallu recriwtion rhyngwladol.
Rhagdybiaethau yw’r rhain, fodd bynnag, sy'’n chwilio am dystiolacth y
dylai ymchwil fynd 1’r afael 4 hi yn y dyfodol.

Os yw perfformiad gwell yn PISA yn amcan polisi, yna gallai gwell
dealltwriaeth o’r cyfyngiadau sy’n wynebu ysgolion cyfrwng Cymraeg
alluogi enillion cyflym. Yn ogystal a chyflawni nodau addysgol sy’n
nodweddiadol o ysgolion ym mhobman, fodd bynnag, mae’r ysgolion hyn
yn gwasanaethu dibenion cymdeithasol a diwylliannol a all fod yn arbennig
o bwysig yng nghyd-destun Cymru ac sy’n cystadlu a’r nodau addysgegol
a adlewyrchir yn PISA. Er y byddain ddefnyddiol gwerthuso eu
cyflawniadau wrth fodloni’r dibenion ehangach hyn, ar y cyd a’r gwerth a
ychwanegant at addysg myfyrwyr yn seiliedig ar fesurau mwy traddodiadol,
mae cyfyngiadau data yn golygu bod yn rhaid gadael hyn fel ymarfer ar
gyfer y dyfodol.

